
GOUVÈNÈ HOCHUL ANONSE OUVÈTI "VWA NAVIGAB CHAMJMAN" NAN 
CANALSIDE NAN BUFFALO  

  
Ekspozisyon miltimedya entèraktif nan Longshed Building pral akeyi vizitè yo 

pandan komemorasyon bisantnè Kanal Erie 2025 la  
  

Gade foto Vwa Navigab Chanjman isit la; tikè, gratis, disponib ak lè fiks isit la  
  

  
Gouvènè Kathy Hochul anonse jodi a ouvèti "Vwa Navigab Chanjman (Waterway of 
Change): Eritaj Konplèks Kanal Erie a", yon nouvo eksperyans enteresan pou vizitè yo 
nan Canalside nan Buffalo pou komemore Bisantnè Kanal Erie a. Ekspozisyon 269 mèt 
kare (2,900 pye kare) envite vizitè tout laj ak tout kapasite pou eksplore eritaj kanal 
Buffalo a atravè yon pèspektiv enklizif ak atiran. Sitiye nan bilding Longshed la, 
Waterway of Change la bay lavi ak istwa konpèks kanal la avèk fim kout, ekran taktil 
entèraktif, odyo imèsif, ak aobjè kiltirèl istorik. Pou konplete eksperyans alenteryè a, yon 
seri ekspozisyon entèpretatif deyò sou chemen istorik yo pral ofri vizitè yo yon 
koneksyon pi pwofon ak chapit transfòmatè sa a nan istwa Nouyòk.  
  
"Vwa Navigab Chanjman pataje istwa remakab Kanal Erie a, ak zòn yo konnen kounye 
a kòm Canalside, avèk vizitè yo," Gouvènè Hochul te deklare. "Pandan n ap 
komemore 200èm anivèsè Kanal Erie a, eksperyans ki gen anpil aspè sa a pral atire 
plis moun sou bò lanmè Buffalo a epi ede yo konekte ak istwa li nan yon fason nouvo ak 
patisipatif."  
  
Ekspozisyon an retrase istwa Canalside, kòmanse avèk enpòtans li kòm tè zansèt 
Haudenosaunee yo epi rekonèt enpak deplasman pa yo a. Vizitè yo pral fè eksperyans 
tou kijan zòn nan te transfòme soti nan yon vilaj riral nan moman Kanal Erie a te ouvri 
an 1825 pou rive nan yon pò ak sant maritim ki te byen aktif nan 19èm syèk la. Li mete 
aksan tou sou divès pèspektiv pèp endijèn yo, moun nwa yo, fanm yo, ak kominote 
imigran yo ki afekte pa devlopman kanal la, sa ki ofri yon konpreyansyon pi rich sou 
siyifikasyon kiltirèl ak istorik li.  
  
"Vwa Navigab Chanjman" an ap ouvri dimanch, lendi ak mèkredi, soti midi rive 5 p.m. 
epi soti jedi rive samdi, soti midi rive 8 p.m. Tikè gratis, avèk lè fiks disponib isit la.  

Prezidan, Direktè Jeneral ak Komisè Empire State Development (ESD), Hope 
Knight, te deklare, "'Vwa Navigab Chanjman' montre istwa konplèks kanal la, soti nan 
inovasyon teknik li yo ak kontribisyon li yo rive nan transfòmasyon rapid Buffalo rive nan 
eksperyans ak pèspektiv moun ki te fè pati vwayaj la. Eritaj Kanal Erie a toujou vivan 
nan Buffalo, epi mwen ankouraje tout Nouyòkè yo pou yo vizite eksperyans inik sa a 
nan Canalside kòm yon pwen depa pou komemorasyon Bisantnè nou an."  
  
Mize Istwa Buffalo a ap bay sèvis operasyonèl ak sipò pou "Vwa Navigab Chanjman 
an". Mize a gen plan pou kreye eksperyans gid inik alafwa andedan nouvo sant vizitè a 
ak deyò, nan debri yo, nan sèy yo, ak nan replik tèminal Kanal la. Pwogram nan ap fèt 
pou tout laj ak tout kapasite, sa gen ladan l lè trankil ki adapte ak sansoryèl yo, vizit gid 
pou gwoup lekòl tout laj, ak eksperyans nan otobis vizit pou granmoun. Mize a gen yon 
boutik kado tou sou plas.  
  
Direktè Egzekitif Mize Istwa Buffalo a, Melissa Brown, te deklare, "Kanal Erie a 
chanje tout bagay—epi eritaj li toujou enfliyanse kiyès nou ye. Mize Istwa Buffalo a 
kontan pou l asosye avèk ECHDC pou pataje istwa ki atire kiryozite, konvèsasyon, ak 
yon koneksyon pi pwofon ak kote sa a. Nou onore pou nou kolabore sou Vwa Navigab 
Chanjman pou ede anrasine moman bisantnè sa a nan yon kontèks—ofri Canalside 
kòm alafwa yon destinasyon ak yon lantiy pou pi byen konprann kijan kote sa a te 
fasone, epi kijan li kontinye fasone nou."  
  
Local Projects, yon konpayi konsepsyon ekspozisyon milti-disiplinè ak medya ki baze 
nan Vil Nouyòk, te travay avèk Erie Canal Harbor Development Corporation (ECHDC) 
pou kreye eksperyans vizitè yo pou Longshed ak Canalside. Lòt patenarya ki 
reprezante yo enkli Hadley Exhibits Buffalo a, ki te okipe fabrikasyon ekspozisyon an, 
ak Mize Istwa Buffalo a, ki te bay kontni entèpretatif ak konsèy istorik pandan tout faz 
pwojè a. Kolaborasyon an gen ladan konsiltasyon ak divès gwoup pati ki konsène nan 
kominote a ak ekspè yo nan zafè a pou asire istwa Erie Canal Buffalo a pataje ak vizitè 
yo nan plizyè pèspektiv ak opinyon.  
  
Se Otorite Enèji New York (New York Power Authority, NYPA) ki bay finansman pou 
"Vwa Navigab Chanjman", atravè akò renouvèlman lisans ki asosye ak operasyon 
Pwojè Enèji Niagara (Niagara Power Project) a. Ekspozisyon yo patwone pa Upstate 
Laborers Union, Lokal 210.  
  
Yon sèvis navèt gratis pral disponib nan Canalside apati wikenn Jounen Memoryal 
(Memorial Day) la paske ECHDC prevwa yon pi gwo kantite trafik pyeton ak machin 
sezonye nan Canalside ak zòn ki antoure a. Navèt la pral opere sou yon wout fiks, ki 
pral kouvri kote kle ant pakin ki antoure Canalside ak atraksyon ki nan pwopriyete 
Canalside la. Navèt la ap fè yon bouk wout konstan, li estime ke y ap vin chèche pasaje 
yo nan chak kote chak 15 minit.  
  
Tanpri vizite ErieCanalTurns200.com, epi konekte sou Facebook, TikTok ak Instagram 
pou dènye enfòmasyon yo, tankou dat ak lè pwogramasyon Canalside yo, wout ak 
enfòmasyon navèt la, epi lè ekspozisyon Vwa Navigab Chanjman ouvri.  

Prezidan ak PDG Visit Buffalo Niagara, Patrick Kaler, te deklare, "Ete sa a pwomèt 
pou l yon ane remakab pou touris nan Buffalo, epi ouvèti ekspozisyon Vwa Navigab 
Chanjman nan Canalside se fason pafè pou lanse l. Pandan n ap komemore bisantnè 
Kanal Erie a—yon mèvèy ki te transfòme rejyon nou an ak nasyon nou an—nou fyè pou 
n akeyi vizitè yo ak ekriven vwayaj yo pou yo fè eksperyans nouvo vwayaj imèsif sa a 
nan istwa. Istwa kanal la se istwa esò Buffalo, epi nou kontan pataje l nan yon fason 
konsa ki enteresan e inovan."  
  
Prezidan ak Direktè Egzekitif Jeneral Otorite Enèji Nouyòk (New York Power 
Authority, NYPA) la, Justin E. Driscoll, te deklare, "Pandan 200 dènye ane yo, Kanal 
Erie a te enfliyanse evolisyon ekonomi, kilti ak kominote Nouyòk yo, sitou nan Lwès 
Nouyòk. Atravè sipò finansman pou 'Vwa Navigab Chanjman' an, NYPA kontinye onore 
eritaj Kanal Erie a, ankouraje yon apresyasyon pi pwofon pou siyifikasyon istorik li epi 
bay yon nouvo fason pou Nouyòkè yo konekte ak youn nan resous ki pi presye nan eta 
nou an."  
  
Direktè Canal Corporation Eta Nouyòk la, Brian Stratton, te deklare, "Pandan n ap 
komemore 200 ane Kanal Erie a epi n ap reflechi sou pwochen syèk operasyon li an, 
youn nan objektif prensipal nou se pataje plizyè istwa divès sou vwa navigab istorik sa a 
ki poko rakonte ak otan odyans jan sa posib. Nouvo ekspozisyon sa a nan Canalside 
akonpli objektif sa a ak fyète epi avèk onè."  
  
Senatè Eta, April N. M. Baskin, te deklare, "Etidyan listwa yo ka sonje ke 'Maryaj Dlo 
yo' te fèt 200 ane de sa lè Gouvènè DeWitt Clinton te monte yon bato soti Buffalo pou 
ale Albany epi apre sa nan vil Nouyòk epi li te vide dlo ki soti nan Lak Erie nan Oseyan 
Atlantik la Kounye a, pandan n ap komemore bisantnè istorik Kanal Erie a, nou gen 
opòtinite pou nou aprann plis bagay sou orijin konplèks vwa navigab anblematik sa a. 
Bravo pou tout moun ki te patisipe ki te bay lavi nan rich istwa sa a gras ak ekspozisyon 
modèn ak teknoloji imèsif, ki pèmèt nou fè eksperyans Kanal rekreyatif ak istorik la nan 
yon fason nouvo ak enteresan."  
  
Manm Asanble Jon D. Rivera te deklare, "Mwen kontan anpil pou m mete tèt ansanm 
ak tout Konte Erie pou komemore bisantnè Kanal Erie a, epi nouvo ekspozisyon 'Vwa 
Navigab Chanjman' ofri yon opòtinite pwisan pou reflechi sou eritaj transfòmasyon kanal 
la genyen sou Buffalo, Eta Nouyòk, ak nasyon nou an. Ekspozisyon sa a onore jeni ak 
anbisyon ki te bati kanal la, tout pandan l ap bay vwa a divès kominote ki gen istwa yo 
ki twò souvan pa rakonte. Mwen fyè pou m wè eksperyans dinamik ak enklizif sa a pran 
fòm isit la nan Canalside, pou envite vizitè tout laj pou konekte ak istwa pataje nou an 
nan yon fason ki gen sans."  
  
Majistra Buffalo, Christopher P. Scanlon, te deklare, "Pandan n ap komemore 
bisantnè Kanal Erie a, Vwa Navigab Chanjman asire ke bòdmè Buffalo a kontinye rete 
yon kote pou aprantisaj, refleksyon ak enspirasyon. Kanal Erie a te ede transfòme 
Buffalo pou l vin yon vil opòtinite, epi nouvo ekspozisyon sa a nan Canalside kaptire 
avèk atansyon alafwa pwogrè li te nouri a ak eritaj konplèks li te kite dèyè a. Mwen 



remèsye Gouvènè Hochul, Erie Canal Harbor Development Corporation, ak tout patnè 
ki te ede bay atraksyon dinamik ak reflechi sa a lavi."  
  
Kad Egzekitif Konte Erie a, Mark C. Poloncarz te deklare, "Konte Erie ak Kanal Erie 
a lye ansanm yon fason enseparab, epi 'Vwa Navigab Chanjman' pral bay yon apèsi 
kaptivan sou istwa Kanal la ak kijan konte nou an ak Vil Buffalo te grandi ansanm avè l. 
Tèminal lwès Kanal la te non sèlman kote eksploratè ak pyonye yo te ka ale nan 
fwontyè lwès la, men tou kote biznis ak kolon yo te ka vin isit la epi rete sou rivaj Lak 
Erie pou fòme premye kominote nou an. Eksperyans istorik apwofondi sa a bay yon 
pòtrè rich ak varye sou moun ki te bati Buffalo nan kòmansman an, ki bay lavi ak lit ak 
aspirasyon pa yo. Se istwa lokal la k ap vivifye epi se sèten l ap enterese vizitè yo nan 
Canalside la."  
  
Enfòmasyon sou Erie Canal Harbor Development Corporation a  
Se yon konsèy ki gen nèf manm, kote gen sèt direktè ki gen dwa pou vote ak de (2) 
direktè dofis ki pa gen dwa pou vote, ki ap dirije Erie Canal Harbor Development 
Corporation (ECHDC) a. Gouvènè Eta New York la te rekòmande sèt direktè ki gen dwa 
pou vote yo, epi se Kòporasyon Devlopman Iben Eta New York (New York State Urban 
Development Corporation) lan ki fè biznis kòm Empire State Development lan antanke 
sèl aksyonè ECHDC ki nonmen yo. De pozisyon direktè dofis ki pa gen dwa pou vote yo 
se Egzekitif Konte Erie a ak Majistra Vil Buffalo a.  
  
Antanke filyal Empire State Development, ajans prensipal devlopman ekonomik Eta a, 
Erie Canal Harbor Development Corporation a ap sipòte epi ankouraje kreyasyon 
enfrastrikti ak aktivite piblik nan Canalside, koridò Ohio Street ak Outer Harbor ki atire 
yon mas envestisman kritik, prive epi amelyore jwisans bò lanmè a pou rezidan ak 
touris nan lwès New York yo. Vizyon li se revitalize bò lanmè rejyon Lwès Nouyòk la epi 
retabli kwasans ekonomik nan Buffalo ki baze sou eritaj fyète, enpòtans iben ak bote 
natirèl rejyon an.  

